
Nd. 292. Nefndarálit [100. mál]
um frv. til laga um fæðingarorlof.

Frá meiri hl. heilbrigðis- og félagsmálanefndar.

Nefndin hefur rætt frv. á þremur fundum. Sendi hún það til umsagnar til
eftirfarandi aðila: Vinnuveitendasambands íslands, Kvenréttindafélags Islands,
Hjúkrunarfélags Islands og Tryggingastofnunar ríkisins, en sú stofnun á samkv.
ákvæðum 4. gr. frv. að hafa á hendi framkvæmd laganna, verði frv. samþ.
óbreytt. Umsagnir bárust frá fyrst nefndu þremur aðilunum. Leggur Vinnuveitenda-
sambandið áherzlu á, að frv. verði ekki samþykkt, óg telur að framkvæmd laganna
komi til að hafa margvíslega erfiðleika í för með sér að áliti tryggingafræðings
sambandsins. Kvenréttindafélagið og Hjúkrunarfélagið mæla hins vegar með sam-
þykkt frv., og hið fyrrnefnda leggur mikla áherzlu á, að frv. verði samþykkt
á þessu þingi.

Tryggingastofnun ríkisins sendi ekki skriflega umsögn, en forstjóri stofnun-
arínnar ræddi málið ýtarlega við formann nefndarinnar og gaf þær upplýsingar,
að frá tæknilegu sjónarmiði væri svo að segja ógerlegt að framkvæma lögin, ef
frv. væri samþykkt óbreytt, og þyrfti frv. því að taka mjög verulegum breytingum,
áður en það yrði að lögum. Benti hann m. a. á, að yrði 2. gr. frv. saniþykkt óbreytt,
mætti svo fara, að konur réðu sig til .málamyndaHl starfa beinlínis í þeim tilgangi
að tryggja sér fæðingarorlof, án þess þó að veraraunverulega í störfum, og þyrfti
því að breyta ákvæðum þeirrar greinar til þess að fyrirbyggja slíka misnotkun.
Þá taldi hann og, að ef hér ætti að vera Um orlof að ræða í sömu merkingu og það er
notað i öðrum lögum um orlof, þá væri eðlilegt, að kveðið væri Svo á í lögunum, að
orlofsþegi hefði eigi launuð störf á hendi á orlofstímanum, svo sem fyrir er mælt
í orlofslögum, en það mundi verða margvíslegum erfiðleikum bundið að tryggja,
að slíkt yrði ekki gert. Væri það hins vegar tilgangur frv. að tryggja það, að aðili
tapaði ekki tekjum við barnsfæðingu. - og bendir allt til, að það sé megintilgang-
urinn, - þyrfti frv. einnig að taka allverulegum breytingum.'

A það skal bent, að tvenn lög eru í gildi um orlof, og auk þess er konum, sem
vinna hjá ríkisstofnunum og á ýmsum öðrum opinberum stöðum, tryggt með lögum
eða samningum að halda fullum launum, þótt um sé-að ræða fæðingar .(1.. ráðningar-
tímabilinu. Þótt frv. það, sem hér um ræðir, yrði að lögum, yrði engan veginn
öllum konum, sem börn fæða, tryggt fæðingarqrlof eða á annan hátt komið í
veg fyrir tekjumissi af þeim ástæðum, en tekjumissir getur engu síður orðið veru-
legur hjá konum, sem af sömu ástæðum yrðu að vanrækja eigin atvinnurekstur.
Er málið því í heild miklu umfangsmeira en svo, að þetta frv., þótt að lögum yrði,
leysti allan vandann. Yrði ef til vill eðlilegast að leysa málið á þann hátt að hækka
fæðingarstyrk þann, sem tryggingarnar greiða nú til allra mæðra við hverja fæð-
ingu. Taldi forstjóri Tryggingastofnunarinnar, að .ef velja ætti þá leið, mundi þurfa
að sexfalda núverandi' fæðingarstyrk .til þess að vega upp 4 móti þeim auknu fríð-
indum, sem þeim konum yrðu veitt, sem orlofs ættu að njóta samkvæmt þessu frv.,
ef að lögum yrði. .

. .. Meiri hl. n. lítur því svo á, með tilliti 'til þess, sem að framan segir, að málið
þqrfi miklu meiri undirbúning, og leggur þvi til,að þvi verði visað til ríkisstjórn-.
arínnar til frekari athugunar.

